Муниципаль мәктәпкәчә белем бирү учреждениесе
“Гомуми үсеш бирүче 7 нче Актаныш балалар бакчасы”
Садртдинова Ф.И.

Тема: Кышкы урманга сәяхәт
Максат: Балаларны гомумүстерүче күнегүләрне (йөрү, йөгерү, үрмәләү, ыргыту) эшләүгә күнектерү. Балаларда хәрәкәт координациясе, тизлек, җитезлек, игътибарлылык үстерү. Балаларда уен персонажлары белән уйнаудан шатлану хисләре алуларына ирешү.
Материаллар һәм җиһазлар: 
· чыршы агачы, стойкалар, шнурлар, куян, бүре костюмы, кыңгырау, кар йомарламнары.
Шөгыльнең барышы:
· балалар тезелеп залга керәләр.
Инструктор: 
· Балалар! Әле күптән түгел генә менә моннан бер саескан очып китте. Очканда ул миңа бер хәбәр әйтте. Имеш ди, моннан ерак урманда зур алан бар ди. Шул алан уртасында матур итеп бизәлгән чыршы тора ди. Әйдәгез шунда барабызмы? Балалар, урманга бару бик җиңел булмас. Шулай да без авырлыкларны җиңәрбез дип уйлыйм. Урманда бик күп кар яуган. Кар көртеннән менә ничек барабыз (кулларны билгә куеп, тезләрне югары күтәреп йөрү). Кар көртләре бетте, монда бозлы юл башланды. Бозлы юлдан барабыз (аяк очларында йөрү). Безгә әзрәк ашыгырга кирәк (аяк очларында йөгерү). Инде тагын әзрәк атлап барыйк. Менә, балалар, без аланга килеп тә җиттек. Менә ул матур чыршы. Әйдәгез, чыршы тирәли басыйк та, күнегүләр эшләп алыйк. 
Күнегүләр эшләү:
1. “Фонариклар”- Б.т.- төз басу. 1-2 кулларны кырыйдан өскә күтәреп фонариклар ясау. 3-4 б.т. ка кайту.
2. “Чыршы энәләре”- Б.т.- кулларны артка куеп төз басу. 1-2 алга иелү, кулларны алга сузу. 3-4 б.т. ка кайту.
3. “Агач ботакларыннан кар коела”- Б.т.- төз басу. 1-2 куллар белән тезләрнекочаклап чүгәләү. 3-4 б.т. ка кайту.
4. “Чыршы янында сикерәбез” – чыршы янына сикереп бару, аннан урыннарга сикереп кайту.
· Балалар, шундый матур бизәлгән чыршы безнең бакчага кайчан килгән иде әле? 
· Ә чыршы кайда яши соң? 
· Урманда тагын кемнәр яши соң? (бүреләр, аюлар, куяннар)
· [bookmark: _GoBack]Балалар! Минем серле кыңгыравым бар, ул бик матур итеп шалтырый, әгәр мин аңа берәр нәрсә кушсам, ул шундук аны үти. Менә тыңлап карагыз әле. Кыңгырау, кыңгырау, матур итеп шалтыра, ә балаларны куяннарга әйләндер! Әйдәгез, сикереп карагыз әле. Барыгыз да куяннар кебек матур итеп сикерә белә. Димәк, без куяннар булдык. Әйдәгез, бер уен уйнап алабыз.
Уен: “Соры куян юына” дип атала. Балалар залның бер ягына тезелеп басалар. Сүзләрне һәм хәрәкәтләрне кабатлыйлар.
Соры куян юына, ул кунакка җыена, 
Борынын юды, койрыгын юды,
Колагын юды, коры итеп сөртенде.
Залның икенче ягына сикереп китәләр. Уен 1-2 тапкыр кабатлангач, залга калтырый-калтырый бүре килеп керә.
Бүре:
· Ай-яй, миңа салкын, минем ашыйсым да килә (иснәнеп). Бу урман аланында куян балалары исе килә. Ә-ә, менә монда куян балалары уйнарга чыккан икән! Менә мин хәзер сезгә кармак куям (залнын бер башыннан икенче ягына стойка белән бау тарттырып куя, куян балалары тәрбияче белән бергә чүгәләп куркып утыралар).
· Менә хәзер карарбыз, сезнең җитезлелелегезне? Кем дә кем бау астыннан чыга алмый, мин аны колагыннан эләктереп алачакмын.
Инструктор:
· Куянкайларым, әйдәгез әле, күрсәтегез бүрегә осталыкларыгызны. Бау астыннан үрмәләп чыгыйк әле (бүре куяннарны тота алмый).
Бүре: Кара әле син боларны, нинди җитезләр! Бер куян баласын да тота алмадым бит (бауның бер ягында берүзе кала).
Инструктор:
· Балалар, килегез әле монда, алыгыз кар йомарламнарын, атыгыз бүрегә, куркытыгыз үзен (бүре дә балаларга ыргыта, ә соңыннан йөгереп чыгып кача). 
· Балалар! Менә бүрене дә җиңдек, сез бүген батыр, җитез булдыгыз. Ә хәзер менә бу тар юлдан өйгә кайтабыз. 
